
 

  

  

  

Ciorclán: 0017/2021 
 

Chuig: Údaráis Bhainistíochta na mBunscoileanna Aitheanta agus 
Príomhfheidhmeannaigh na mBord Oideachais agus Oiliúna (BOOanna) 

 
 

Athbhreithniú ar Rátaí Deontais in 2021 do Bhoird 
Bhainistíochta na mBunscoileanna Aitheanta nó ag BOOanna i 
Scoileanna Náisiúnta Pobail a bhaineann úsáid as maoiniú an 

Deontais um Sheirbhísí Coimhdeacha 
 
 
1. Réamhrá 
Is é aidhm an chiorcláin seo údaráis bhainistíochta a chur ar an eolas faoin ráta 
athbhreithnithe in aghaidh an duine is infheidhme maidir leis an Deontas um 
Sheirbhísí Coimhdeacha a leithdháileadh ar Bhunscoileanna aitheanta lena n-
áirítear Scoileanna Náisiúnta Pobail do 2021. 

 
2. An Ráta is infheidhme in 2021 
De réir an Achta um Bearta Airgeadais Éigeandála ar Mhaithe le Leas an 
Phobail (leachtú FEMPI – Comhaontú Cobhsaíochta na Seirbhíse Poiblí 2018 – 
2020), méadaíodh tuarastail bhliantúlaithe 2% le héifeacht ón 1 Deireadh 
Fómhair 2020 mar a leagtar amach i gCuid A de Chiorclán 0074/2019.  

Méadaíodh ráta deontais in aghaidh an duine maidir le Seirbhísí Coimhdeacha 
in 2020 chun freastal ar an gcostas breise trí mhí sin agus tá sé á mhéadú a 
thuilleadh chun soláthar a dhéanamh don dá mhí dhéag den ardú pá sin in 
2021.  

Leagtar amach in Aguisín A den Chiorclán seo rátaí athbhreithnithe an Deontais 
um Sheirbhísí Coimhdeacha. 

 
3. Cuspóir an Deontais um Sheirbhísí Coimhdeacha 
Tá sé i gceist go bhfreastalóidh an Deontas um Sheirbhísí Coimhdeacha ar an 
gcostas a bhaineann le foireann Rúnaíochta agus Airíoch a fhostú. Íoctar an 
deontas seo leis na scoileanna sin nár soláthraíodh cúnamh rúnaíochta 
agus/nó airíoch dóibh faoi scéimeanna 1978/1979.  

Má tá rúnaí lánaimseartha ag scoil faoi scéimeanna 1978/1979 a íoctar go 
díreach tríd an bPárolla Foirne Neamhtheagaisc a fheidhmíonn an Roinn, ach 
nach bhfuil airíoch fostaithe faoi théarmaí na scéimeanna seo, tá an scoil i 
dteideal cúnamh laghdaithe deontais a fháil i leith seirbhísí airíocha.  

Tá an socrú céanna i bhfeidhm má tá airíoch lánaimseartha ag scoil atá 
fostaithe faoi théarmaí scéimeanna 1978/1979 a íoctar go díreach tríd an 
bPárolla Foirne Neamhtheagaisc a fheidhmíonn an Roinn, ach nach bhfuil rúnaí 

aici faoi na scéimeanna sin, tá an scoil i dteideal cúnamh laghdaithe deontais a 
fháil i leith seirbhísí rúnaíochta.  

 
Féadfar an Deontas Caipitíochta a chuirtear ar fail  do chostais reatha 
ghinearálta agus an Deontas um Sheirbhísí Coimhdeacha a chuirtear ar fáil do 
sheirbhísí Rúnaíochta agus Airíocha a mheas mar dheontas coiteann ar féidir 
leis an mBord Bainistíochta a leithdháileadh de réir a thosaíochtaí féin. Féach 
Ciorclán 0040/2009 le haghaidh tuilleadh faisnéise atá ar fáil ag Ciorcláin 
Ghníomhacha - An Roinn Oideachais  
 
4. Braisliú scoileanna 
I gceantair áirithe d’fhéadfadh sé a bheith amhlaidh go mbeadh scoileanna ag 
iarraidh braisliú a dhéanamh le scoileanna eile ina gceantar féin agus an t-
airgead deontais a fhaigheann na scoileanna sin go léir a úsáid chun duine nó 
daoine a fhostú a d’fhéadfadh obair rúnaíochta, airíoch nó coimhdeach eile a 
dhéanamh thar ceann scoileanna uile na braisle. Ní bheadh aon deacracht ag 
an Roinn le scoileanna cur chuige den sórt sin a ghlacadh agus is faoi 
scoileanna, i gcomhairle le scoileanna comharsanacha, atá sé a chinneadh an 
bhfuil beartas den sórt sin indéanta ina gcúinsí áirithe féin.  
 
Ba chóir do Bhord Bainistíochta na scoileanna ar mian leo braisliú le scoileanna 
eile mar atá mínithe thuas an méid seo a leanas a thabhairt faoi deara maidir le 
foireann choimhdeach atá ag obair i roinnt scoileanna éagsúla: 

 Ní mór conarthaí aonair a bheith ann do gach scoil ina bhfuil siad 
fostaithe mar beidh an Bord Bainistíochta i ngach scoil aonair mar 
fhostóir. 

 Ní mór duillíní pá aonair a bheith ann do gach fostaíocht.  

 Ba chóir an fhoireann choimhdeach a íoc as cuntas bainc na scoileanna 
aonair. Níor chóir do scoileanna cuntais bhainc a roinnt d’fhonn baill 
foirne chomhroinnte a íoc. 

 
5. Scaipeadh agus Fiosrúcháin 
Cinntigh go gcuirtear gach ball den Bhord Bainistíochta agus gach ball foirne 
ábhartha sa scoil ar an eolas maidir le hábhar an Chiorcláin seo.  
 
Is féidir teacht ar an gCiorclán seo ar shuíomh gréasáin na Roinne ag 
http://www.education.ie. 
 
Ba chóir ceisteanna maidir le cur chun feidhme an Chiorcláin seo a sheoladh 
chuig an mbord bainistíochta scoile ábhartha ar an gcéad dul síos. 
 
 
Eisithe ag: Tom Deegan, Rannán Airgeadais na Scoileanna 
Dáta eisithe: 10 Márta 2021 

https://www.education.ie/en/Circulars-and-Forms/Active-Circulars/?q=40/2009&t=id&f=&l=en
https://www.education.ie/en/Circulars-and-Forms/Active-Circulars/?q=40/2009&t=id&f=&l=en
http://www.education.ie/
http://www.education.ie/


AGUISÍN A 
 

Maoiniú Deontais Rátaí Athbhreithnithe maidir le Seirbhísí 
Coimhdeacha do Scoileanna 

(Le híoc i Márta 2021) 
 
1.Scoileanna Príomhshrutha 
Tá an Deontas um Sheirbhísí Coimhdeacha bunaithe ar an bhfigiúr rollaithe ar an 
30ú Meán Fómhair sa scoilbhliain reatha. Tá an deontas a íoctar le scoil ina bhfuil 60 
dalta rollaithe nó níos lú bunaithe ar íosrollú 60 dalta, agus tá an deontas uasta a 
íoctar bunaithe ar fhigiúr rollaithe de 500 dalta. 
 
Méadaítear an ráta iomlán caighdeánach don Deontas um Sheirbhísí Coimhdeacha 
faoi €2.00 ó €171 go €173 in aghaidh an dalta. 
 
Méadaítear an ráta laghdaithe caighdeánach don Deontas faoi €1.50 ó €88 go 
€89.50 in aghaidh an dalta. 
(Infheidhme maidir le scoileanna a bhfuil rúnaí nó airíoch acu faoi scéim 1978/79 
agus íoctar é tríd an bpárolla a oibríonn an Roinn.) 
 
2 . Scoileanna Speisialta 
Íoctar an Deontas um Sheirbhísí Coimhdeacha le scoileanna speisialta bunaithe ar 
líon na foirne teagaisc lánaimseartha údaraithe atá faofa ag an Roinn don scoil mar 
atá mínithe thíos.  
 
Íoctar an deontas uasta bunaithe ar uasteorainn 16 múinteoirí. 

Líon na Múinteoirí Deontas Iomlán Deontas Laghdaithe 

1 €12,660 €6,510.00 

2 €13,082 €6,727.00 

3 €20,256 €10,416.00 

4 €27,430 €14,105.00 

5 €34,604 €17,794.00 

6 €41,567 €21,374.50 

7 €48,108 €24,738.00 

8 €54,438 €27,993.00 

9 €57,392 €29,512.00 

10 €64,355 €33,092.50 

11 €71,318 €36,673.00 

12. €78,281 €40,253.50 

13 €85,244 €43,834.00 

14 €92,207 €47,414.50 

15 €99,170 €50,995.00 

16 €105,500 €54,250.00 

Cuimsítear sna rátaí athbhreithnithe foráil do ÁSPC an Fhostóra.  


